
FØREORD 

Asplan Viak har vore engasjert av Hordaland Fylkeskommune i arbeidet med regional areal- 

og transportplan for Bergensområdet, som omfattar 12 kommunar.  

Asplan Viak har levert rådgiving og analysar/utgreiingar knytt til arbeidet med fire hovudtema 

i dette planarbeidet. Temaområde 1 ï Senterstruktur, Temaområde 2 ï Regionale 

næringsområde, Temaområde 3 ï Transport og Temaområde 4 ï Natur, kulturmiljø og 

landskap.  

Denne rapporten inneheld omtale av for temaområde 4, når det gjeld datagrunnlag, metode 

og kriteria som er lagt til grunn for utarbeiding av saumlause verdikart for desse tema: 

1. Landskap 

2. Friluftsliv  

3. Naturmangfald 

4. Jordbruk 

5. Kulturminne 

Prosjektleiar (??) hos Hordaland fylkeskommune for heile prosjektet er Hans Christian 

Engum. Kontaktperson for temaområde 4 har vore Snorre Waage 

Øyvind Sundfjord har vore oppdragsansvarleg for heile prosjektet for Asplan Viak.  

Fagansvarleg for temaområde 4 har vore landskapsarkitekt Knut Hellås. Temaansvarlige 

medarbeidarar i prosjektet har vore: 

¶ landskap og friluftsliv - landskapsarkitekt Guro Steine 

¶ kulturminne  -   arkeolog Kjersti Ingolvsdotter Vevatne 

¶ naturmiljø og landbruk ï landskapsarkitekt Knut Hellås 

¶ GIS ï Fredrik Ingmar Boge og Marianne Lindau 

Oppdragsleiar 

1 INNLEIING 

Denne rapporten er ein del av arbeidet med regional areal og transportplan for 

Bergensregionen, som er eit regionalt planarbeid i regi av Hordaland fylkeskommune.   

Analysar/utgreiingar knytt til plantema natur, kulturmiljø og landskap er eit av fire 

temaområde som dannar grunnlaget for planarbeidet. Metode, datagrunnlag som grunnlag 

for verdiklassifisering er det gjort greie for nedanfor.   

 

1.1 Bakgrunn  

Tilhøvet til hovudprosjektet.  

Det er definert følgjande mål for arbeidet med temaområde 4: 

1. Utvikle felles retningsliner for korleis viktige kvalitetar i landskap, biologisk mangfald, 

kulturminne, friluftsliv og landbruk kan bli teke vare på.  

2. Legge grunnlaget for at grønstrukturen kan bli utvikla som ein ressurs og peike på 

korleis den i større grad kan gjerast tilgjengeleg.  

3. Kartlegge og synleggjere verdifulle areal, som og viser kvar det kan byggjast.  

4. Utvikle prinsipp for korleis det kan leggjast til rette for auka fortetting der ein samtidig 

tar vare på kvalitetar i nærområdet.  

 

1.2 Tema og innhaldet i denne rapporten 

Mandatet gitt for temaområde 4 er knytt til kartlegging av kunnskapsgrunnlaget for 

planarbeidet. Behovet for utgreiingar går fram av planprogrammet pkt. 5.5 Natur, kulturmiljø 

og landskap:  

Det skal bli etablert saumlause temakart som synleggjer verdi for kvart av tema landskap, 

friluftsliv, naturmangfald, jordbruk og kulturminne.  

Kartlegginga skal baserast på kjent kunnskap og eksisterande registreringar, databasar og 

anna tilgjengeleg faktagrunnlag.  

¶ Det skal utarbeidast verdikart for kvart tema (A-, B-, C-verdi el. tilsv)  

¶ Temaene skal ikkje sammenstillast til eitt verdikart for grøntstruktur.   

¶ Verdiklassifiseringa vert gjort med utgangspunkt i DN håndbøker. 

¶ Kriteria for klassifisering og verdisetting for kvart tema skal gjerast greie for i ein 

temarapport. 

I mandatet ligg at det ikkje skal gjerast nye registreringar. Arbeidet har derfor gått ut på å 

utføre ei verdiklassifisering, med utgangspunkt i tilgjengelege datagrunnlag, i eit regionalt 

perspektiv.  Det overordna geografiske perspektivet (på regionalt nivå) er viktig for å 

avstemma temakarta til plannivået ein arbeider på. Verdiklassifiseringa og prioriteringane ein 

vil gjere i den regionale planen vil legge føringar for arealplanlegging fylkeskommunen og 

kommunane. Kommuneplanar og reguleringsplaner vil verta vurdert i høve til desse 

verdiklassifiseringane.  

Kort omtale av hovudtema som inngår i rapporten 

 

1.2.1 Landskap  

Den europeiske landskapskonvensjonen1 definerer landskap slik: "Landskap" betyr et 

område, slik folk oppfatter det, hvis særpreg er et resultat av påvirkningen fra og samspillet 

mellom naturlige og/eller menneskelige faktorer.  Gjennom konvensjonen har Norge forplikta 

seg til å verne, forvalte og planleggje alle typar landskap, både by- og bygdelandskap, 

særleg verdifulle landskap, ordinære landskap og landskap som kan trenge reparasjon. 

Konvensjonen tek inn over seg at landskap er i stadig endring og tek ikkje sikte på å hindre 

endringar, men å påverke endringane. Kvardagslandskapet der folk bur og arbeider og barn 

veks opp vert særleg vektlagt.  

Hordaland fylkeskommune har fått utarbeidd både rettleiar for Landskap i plan og 

fylkesdekkande kartlegging av landskapstypar og landskapsområde med verdsetting tilpassa 

det fylkesregionale nivået2. Verdikart for landskap tek utgangspunkt i denne kartlegginga.  

 

1.2.2 Friluftsliv 

I Nasjonal strategi for et aktivt friluftsliv og Nasjonal handlingsplan for statleg sikring og 

tilrettelegging av friluftsområde (2013) er det eit mål om at det skal stimulerast til kartlegging 

og verdsetting av friluftslivsområde i alle landets kommunar, med målsetting om at flest 

mogleg av landets kommunar skal ha kartlagt og verdsett sine viktigaste friluftsområde innan 

2018.  

Strategi og handlingsplan har eit mål om å auke satsinga på etablering av ferdselsårer for 

friluftsliv gjennom samarbeid mellom sektorar og friluftslivsorganisasjonane. Ein av 

ambisjonane er å oppnå retningsliner om at det i alle byar og tettstader skal vere maksimalt 

500 meter frå bustad til samanhengande nettverk av ferdselsårer. For å nå dette målet er det 

viktig å få oversikt over dagens situasjon, for deretter å avdekke kvar ferdselsårene bør gå 

og kva område det er viktig å knytte saman.  

Hordaland Fylkeskommune starta arbeidet med å kartleggje og verdsette regionale område 

for friluftsliv i fylket i 2005, i samband med "Friluftslivets år". Målet var å bidra til kunnskap om 

nokre av dei viktige friluftsområda i fylket, og gje ei felles referanseramme i form av 

arealdata. I RATP-arbeidet er utgangspunktet å nytte eksisterande datagrunnlag. Verdikart 

for friluftsliv er utarbeidd med utgangspunkt i kartlegging og verdisetting av regionale 

                                                
1 http://www.regjeringen.no/nb/dep/kmd/tema/plan--og-bygningsloven/plan/landskapskonvensjonen.html?id=410080  
2 http://www.hordaland.no/PageFiles/56722/2011-07-Verdivurdering-av-landskap-i-Hordaland-fylke-web.pdf  

http://www.regjeringen.no/nb/dep/kmd/tema/plan--og-bygningsloven/plan/landskapskonvensjonen.html?id=410080
http://www.hordaland.no/PageFiles/56722/2011-07-Verdivurdering-av-landskap-i-Hordaland-fylke-web.pdf

friluftsområde gjennomført av Hordaland fylkeskommune i 2005 ï 20073. Metoden som er 

nytta følgjer DN-Håndbok 25-2004: Kartlegging og verdisetting av friluftslivsområder, og 

omfattar både sjø- og landområde.  

2015 blir det tredje «Friluftslivets år» i Norge, etter tilsvarande markeringar i 1993 og 2005. I 

2015 skal nærfriluftsliv ha særleg fokus. I den samanheng har Miljødirektoratet utarbeidd ei 

revidert utgåve av DN-håndbok 25 Kartlegging og verdsetting av friluftslivsområder, der 

nærfriluftsområde, leike- og rekreasjonsareal og tilgang til grøne korridorar er gitt større 

merksemd.  

 

1.2.3 Naturmangfald 

Naturmangfaldet er under press. Rapportar om miljøstatus i Noreg 4og resten av verden 

stadfestar at utviklinga går i negativ retning. Naturmangfaldslova gjev føringar for arbeidet 

med arealutvikling og fysiske tiltak som har innverknad på naturmangfaldet. «Føre var 

prinsippet» skal leggjast til grunn i arealforvaltninga. Tilstrekkeleg kunnskapsgrunnlag er her 

eit viktig element for å kunne ta gjera dei riktige valg i høve til dette temaet.  

I arbeidet er utgangspunktet eksisterande datagrunnlag. Det er ikkje utført nye registreringar. 

Ein har lagt vekt på å identifisere leveområde, naturtypar og artar som regionen bør ha fokus 

på i eit regionalt perspektiv. Dette vil gje føringar for arbeidet med lokal arealforvaltning. Men 

forvaltninga i kommunane har eit vidare ansvar i høve til det lokale naturmangfaldet enn det 

som vert presentert og fokusert på i den regionale planen.  

  

1.2.4 Landbruk  

Landbruket rundt Bergen har, i historisk perspektiv, stått for ein matproduksjon som var 

grunnlaget for at det kunne vekse fram ein by her. Landbruket og byen var avhengig av 

kvarandre, når produksjonen var lokal på grunn av manglande transport og måtar å lagre på. 

I dag er den lokale landbruksproduksjonen på veg tilbake, medan heiltidsbonden er på veg 

ut. Det bynære landbruket er blitt eit omgrep som stadig får nytt innhald. Forholdet mellom by 

og landbruket rundt byen er i endring, men ein veit lite om kva retning dei nye endringane vil 

ta.  

I verdiklassifisering av landbruket har det vore tradisjon for å leggje vekt på det som er det 

viktigaste produksjonsmidlet, nemlig jordsmonnet. Gjerne korrigert for lokalklimatiske forhold 

som påverkar produksjonen. Samfunnsinteressene ligg her. I verdiklassifiseringa er det 

denne tenkemåten som er lagt til grunn. Tilleggsverdiar landbruksområda vil ha, fordi det ligg 

i bynære område, er ikkje teke i verdiklassifiseringa.  

  

                                                
3 http://www.hordaland.no/Hordaland-fylkeskommune/planlegging/Planrettleiing/Plan-og-temadata/Regionale-friluftsomrade-i-

Hordaland-/  
 
4 http://www.miljostatus.no/Tema/Naturmangfold/ 

 

http://www.hordaland.no/Hordaland-fylkeskommune/planlegging/Planrettleiing/Plan-og-temadata/Regionale-friluftsomrade-i-Hordaland-/
http://www.hordaland.no/Hordaland-fylkeskommune/planlegging/Planrettleiing/Plan-og-temadata/Regionale-friluftsomrade-i-Hordaland-/
http://www.miljostatus.no/Tema/Naturmangfold/

1.2.5 Kulturminne 

I formålsparagrafen (§1) i Kulturminnelova av 9. juni 1978 heiter det: 

òKulturminne og kulturmiljß med deira eigenart og variasjon skal vernast både som del av vår 

kulturarv og identitet og som ledd i ein heilskapleg miljø- og ressursforvaltning. Det er eit 

nasjonalt ansvar å ivareta desse ressursane som vitskapeleg kjeldemateriale og som varig 

grunnlag for nolevande og framtidige generasjonars oppleving, sjølvforståing, trivsel og 

verksemdò. 

òLeve med kulturminnerò (Stortingsmelding 16., 2004-2005) er retningsgivande for 

kulturminneforvaltninga i Noreg. Utgreiinga inneheld vurderingar og formuleringar av 

verdigrunnlag, mål og strategiar for ein fornya kulturminnepolitikk. Den gjev også ei rekkje 

konkrete anbefalingar.  

Regional kulturplan «Premiss: kultur» har vore på høyring hausten 2014. Planen skal vise 

fylkeskommunen sin samla politikk for kultur og inkluderer m.a. kulturminnevern. Planen 

peikar på at kulturminne er unike og uerstattelege ressursar til kunnskap, oppleving og bruk - 

for den einskilde og for fellesskapet. Kulturminne skaper grunnlag for lokal samfunnsutvikling 

og har potensial til å vere grunnlag for kulturell, sosial og økonomisk verdiskaping. Omsynet 

til kulturminne skal sikrast i all lokal, regional og nasjonal utvikling og arealplanlegging.  

  
I arbeidet med kulturminne i denne planen har ein teke utgangspunkt i eksisterande 

datagrunnlag, t.d. Askeladden-databasen. Viktige historiske industristader er blitt kartfesta. 

Det er lagt vekt på kartlegginga skulle vise kulturminne og kulturmiljø som er av relevans for 

dette plannivået. Berre kulturminne av nasjonal og regional verdi er medtekne.   

 

1.3 Metode  

Felles metode for alle temakarta er at ein i område der ulike objekt gir ulik verdi, nyttar den 

stßrste verdien i det endelege temakartet. é 

For alle hovudtema er arbeidet utført etter følgjande hovudpunkt: 

1. Kartlegging og innsamling av tilgjengeleg informasjon og (digitale) datagrunnlag 

2. Utarbeiding av kriterium for verdiklassifisering og ev. omkoding av verdiklassar gitt i 

datagrunnlaget til tredelt skala 

3. Utarbeiding av verdikart. 

4. Tilleggsvurderingar for supplering/utdjuping av verdikart 

5. Omtale av grunnlagsdata og kriteria for verdisetting i rapport. 

Fleire av datasetta nytta i arbeidet er allereie verdiklassifisert etter DN-handbøker innafor det 

enkelte tema. Som grunnlag for metode og utval av kriterium for verdi-klassifiseringa har ein 

nytta DN ï handbøker, mellom anna desse: 

¶ DN- Håndbok 11-2000: Viltkartlegging 

¶ DN-Håndbok 18-2001: Friluftsliv i konsekvensutredninger etter PBL 

¶ DN- Håndbok 23-2003: Grønn by ï arealplanlegging og grønnstruktur 

¶ DN-Håndbok 24-2003: Marka ï Planlegging av by og tettstedsnære områder 

¶ DN-Håndbok 25-2004: Kartlegging og verdisetting av friluftslivsområder 

¶ DN-Håndbok 13- 2007: Kartlegging av naturtyper ï verdisetting av biologisk mangfold 

For landskap ligg metodikken i Norsk referansesystem for landskap5 til grunn (utvikla av 

NIJOS, Norsk institutt for jord- og skogkartlegging, no Institutt for skog og landskap). 

Metodikken er vidareutvikla av Aurland Naturverkstad i den fylkesdekkande kartlegginga av 

landskapstypar og landskapsområde med verdsetting. 

I dei datasetta som nyttar ei tredeling i A-, B-, C-verdi, har vi i som hovudprinsipp nytta denne 

verdiklassifiseringa direkte. I datasetta som ikkje nyttar tredeling, som for eksempel 

landskap, er verdiklassane slått saman og omkoda til tredelt skala. Det er då lagt vekt på å 

gjere eit tydeleg utval og differensiering ved å løfte områda med høgast verdi innafor 

planområdet opp. Verdivurdering og verdiklassifisering er omtalt meir spesifikt under kvart 

deltema i dei neste kapitla.  

1.4 Prosess:  

Analysearbeidet er gjennomført etter følgjande prosess: 

¶ Oppstartmøte for prosjektet med avklaring av innhaldet i arbeidet. 

¶ Temamøte med fagansvarlig den 9.4.2014 

¶ Arbeidsverkstad for Tema 4. den 22.08.2014. Gjennomgang av alle fem tema med 

idedugnad.  

¶ To arbeidsmøter med oppdragsgjevar og Asplan Viak for sluttføring av rapporten. 

 

2 LANDSKAP 

2.1 Omtale av metode 

Verdikartet for landskap er utarbeidd med utgangspunkt i kartlegging og verdisetting av 

landskapstypar i Hordaland (Puschmann 2004, Uttakleiv 2009, Clemetsen, Uttakleiv og 

Skjerdal/Aurland Naturverkstad 2011).   

Metoden vert kalla romleg landskapskartlegging og er eit verktøy for å synliggjere 

landskapsvariasjon i Norge gjennom inndeling i landskapsregionar, underregionar og 

landskapsområde. I den romlege landskapskartlegginga er det dei fysiske, funksjonelle og 

romleg-visuelle eigenskapane i landskapet som er ramma for inndeling i område, 

karakteristikk og verdsetting. I hovudsak er det dermed landskapets landformer og 

dominerande geologiske strukturar som legg premissa for avgrensing av landskapsområde 

og inndeling i landskapstype, medan busetnad, vegetasjonsmønster og vatn/vassdrag er 

komponentar som er med på å skildrar landskapskarakter.  

                                                
5 http://www.skogoglandskap.no/publikasjon/nj_rapport_10_05  

http://www.skogoglandskap.no/publikasjon/nj_rapport_10_05

Kartlegging og verdisetting av landskapstypar i Hordaland omfattar alt landskap, uavhengig 

av verdi, og omfattar både landområde og sjøområde. Landskapstemaet er såleis det einaste 

datasettet i planområdet som er territorialt heildekkande.  

Kriteria for verdisetting er representativitet og sjeldanheit for den enkelte landskapstypen.  

2.2 Datagrunnlag  

Innsamling av tilgjengeleg informasjon: 

1. Verdivurdering av landskapsområde i Hordaland frå 2011.  

o Utarbeida av Aurland naturverkstad, på oppdrag frå Hordaland 

fylkeskommune  etter metodikk frå Nasjonalt referansesystem for landskap. 

Datasett henta juli 2014.  

2. Kulturhistoriske landskap av nasjonal interesse i Hordaland.  

o Digitalisert frå høyringsutkast, Riksantikvaren mai 2014. 

3. Kommuneplanens arealdel (KPA)  

4. Grønt Atlas (Bergen kommune) 

5. Nasjonal registrering av verdfulle kulturlandskap 

o Utvalde område med utgangspunkt i bl.a. biologiske og kulturhistoriske verdiar 

6. Landskapsvernområde. 

o Område verna etter naturvernlova/naturmangfaldlova (NML) 

Innafor planområdet er det ikkje registrert landskapsvernområde etter NML.   

Nasjonal registrering av verdfulle kulturlandskap omfattar Lygra i Lindås, Selvik i Bergen og 

Havrå på Osterøy. Områda er nokså avgrensa, og harmonerer i skala betre med 

kulturmiljøregistreringane enn landskapsområde i planen. I temakartlegginga har vi derfor 

valt å legge desse områda i kulturminnekartet, medan kulturhistoriske landskap av nasjonal 

interesse er større, samanhengande område og er viste i landskapskartet. Dette gjeld 

Byfjellene i Bergen og Indre farleia i Nordhordland, Austrheim, Lindås og Radøy kommunar. 

KPA er gjennomgått for alle kommunar for å vurdere landskapsdata.  

Omsynssone H550 omsyn landskap er berre brukt i to kommunar: Bergen og Øygarden. 

Bergen har nytta omsynssone landskap for inngrepsfri natur og som buffersone rundt 

inngrepsfri natur i både fjell- og kystområde, og for funksjonell strandsone. Øygarden har 

nytta omsynssone landskap om i alt 7 område der landskap- og friluftslivinteresser er så 

sterke at det ikkje vert gitt løyve til nye tiltak. Hovudformålet under omsynssonene er i all 

hovudsak LNF i begge kommunar. Enkelte kommunar har nytta hovudformålet Grønnstruktur 

med underformål. Ein gjennomgang av desse viser at formålsbruken er knytt til frilufts-

/rekreasjon-/nærmiljø-formål, og høyrer heime under friluftstemaet.  

Bergen kommune har temakart i form av digitaliserte verdivurderingar av landskap på 

kommunalt nivå i Grønt Atlas. Det er ikkje gjort systematisk innhenting av data frå 

landskapsanalysar gjort på lokalt/kommunalt nivå. På grunn av at landskapstemaet i liten 

grad er dekt i kommuneplanane innafor planområdet, og fordi det ikkje er nytta lik metodikk i 

det som ligg føre, har prosjektet valt å ikkje nytte kommunale plandata i verdikartet, men 

halde seg til regionale og nasjonale datasett. For enkelte område er det registrert samanfall 

mellom regional og lokal verdisetting for landskapsområde, som Byfjella i Bergen og 

Lindåsosane i Lindås som har fått stor verdi. Andre område har heilt ulik verdivurdering, som 

kyst og skjergard i raunefjorden og Fanafjorden som har A-verdi i Grønt Atlas, men liten verdi 

(vanleg førekomande landskap) i den regionale verdiklassifiseringa. Verdivurderinga i Grønt 

Atlas er gjort etter visuelle kriterier og delt i landskapets eigenverdi (opplevingsverdi) og 

landskapets verdi som omgjevnad (synlegheit). 

I fylkeskartlegginga har vi funne ein del feil og manglar, mellom anna er det fleire 

landskapsområde som ikkje er kartlagde. Det gjeld for eksempel område i Bergen som 

kulturlandskapet kring Fana kyrkje / Stend, Sætregården i Åsane, Munkebotn under 

Sandviksfjellet og Mildehalvøya, som alle er gitt verdiklasse A som landskap med høg 

opplevingsverdi i Grønt Atlas for Bergen.  

 

Andre ikkje kartlagde område er t.d. Lerøy og Bjelkarøy i Sund kommune, Ask i Askøy 

kommune, og delar av Lygra/Lurøya i Lindås kommune. Ut frå kartet er det vanskeleg å lese 

kvifor desse områda manglar, men eit fellestrekk for mange ser ut til å vere at dei er 

kulturlandskap. 

På grunn av manglande samanfall i metodikk og verdisetting mellom lokale og regionale 

landskapsanalysar, har ein valt å nytta det regionale datasettet som grunnlag i RATP-

arbeidet. Det har ikkje vore rom for å supplere den regionale verdisettinga med dei 

manglande områda i denne omgangen. Det må eventuelt gjerast som eit eige arbeid der ein 

supplerer det regionale datasettet. På grunn av metodeforskjellar er det vanskeleg å nytte 

dei lokale analysane i det desse vurderingane.  

2.3 Kriteria for verdisetting  

Verdiskalaen i datasettet «Verdivurdering av landskapsområde i Hordaland» har ein femdelt 

skala: 1=landskap med få verdiar, 2=vanleg førekomande landskap i lokal samanheng, 

3=middels verdi ï vanleg i regional samanheng og/eller over snittet lokalt, 4=stor verdi ï 

landskap med verdi over snittet i regional samanheng, 5=svært stor verdi - landskap med 

nasjonal verdi.  

Grunnlaget for kartlegging og verdisetting av landskapsområde byggjer på at landskapet kan 

bli systematisert og avgrensa i høve til eit sett av landskapstypar. Kvar landskapstype 

representerer eit sett av hovudtrekk eller karakteristika i innhald og utforming. Ein 

landskapstype er såleis ei gruppe landskapsområde med fellestrekk i innhald, samansetting 

og form. I Hordaland er det definert 26 unike landskapstypar:  

1 Ytre skjergard mot ope hav 14 Kystfjell 

2 Indre øy-, holme og skjergardslandskap 15 Elvedalar 

3 Våg og smalsundlandskap 16 Elvegjel og elvegjuv 

4 Småfjord- og storsundlandskap 17 Botndalar 

5 Middels breie fjordløp 18 Fjorddalar og fjordvende U-dalar* 

6 Breie fjordløp, fjordmøte og opne 
fjordmunningar 

19 Lågfjellsdalar under tregrensa 

7 Tronge, djuptskorne fjordarmar 20 Lågfjellsdalar over tregrensa 

8 Kystheiene 21 Store innsjøar i fjellet 

9 Kystmyrene 22 Lågfjellet 

10 Vågsvatn 23 Storforma innlandsdalar* 

11 Åslandskap og skogsåsar 24 Storkupert hei 

12 Sprekkedalar 25 Vidde* 

13 Kystfjelldalar 26 Storforma og alpine fjellmassiv 
*ikkje representert innafor planområdet 

Heile 23 av dei 26 landskapstypane er representert innafor planområdet for Bergensområdet, 

fordelt på i alt 443 unike landskapsområde av ulik storleik. Av desse er 421 

landskapsområde kartlagt og verdivurdert. I fylkeskartlegginga er ingen område i 

planområdet gitt verdien 5 - Svært stor verdi, medan svært mange ligg i klasse 3 ï middels 

verdi og vanleg i regional samanheng. I omsetjing frå femdelt til tredelt skala har vi søkt å få 

fram ei god differensiering framheve landskapsområde vurdert til verdi over snittet. Vi har 

derfor valt å slå saman dei to høgste verdiane og dei to lågaste verdiane i kvar sin klasse: 

SvÞrt hßg verdi  5 = svært stor verdi ï landskap med nasjonal verdi 
4 = stor verdi ï landskap med verdi over snittet i regional 
samanheng 
 
Landskap av nasjonal kulturhistorisk interesse 
(høyringsutkast mai 2014) 

Hßg verdi  3 = middels verdi ï vanleg i regional samanheng og/eller 
over snittet lokalt 

Verdi  2 = vanleg førekomande landskap i lokal samanheng 
1 = landskap med få verdiar 

Figur 1. Tabell med kriteria for verdiklassifisering landskap 

2.4 Omtale av verdikart landskap 

Landskapsområda klassifisert med svært høg verdi innafor planområdet representerer eit 

utval av landskapstypar frå kyst til høgfjell. Mange av områda er samanfallande med område 

som har stor verdi for naturmangfald og/eller kulturminne, slik som Bergen med Byfjella, eller 

Lurefjorden. Dette vert tydeleggjort gjennom at desse to landskapsområda er peika ut som 

kulturhistoriske landskap av nasjonal interesse; Byfjella som "bynært rekreasjonsareal", 

omforma til skogkledd rekreasjonslandskap frå tidlegare snaue utmarks- og beitelandskap, 

og Lurefjorden som "farlei og lyngheilandskap" med stor tidsdjupne og særeigen karakter i 

både natur- og kulturlandskap. 

Dersom ein skal trekke fram typiske regionale trekk ved planområdet ut frå landskapskartet, 

er det den geologiske faldinga som er kalla Bergensbuene som dominerer landskapet. 

Landskapstypane Åslandskap og skogsåsar og Sprekkedalar har pga. Bergensbuene ein 

naturleg konsentrasjon i planområdet, sjølv om landskapstypane finst i heile Hordaland. Eit 

anna regionalt trekk er den korte gradienten frå ytre kyst og lyngheiene til høge kystfjell, via 

pollar, vågar og sund; Dei store, lange dramatiske fjordane med høg regional og nasjonal 

landskapsverdi ligg alle nord og sør for Bergensområdet. Det gjer at mange av dei små- og 

mellomskala landskapstypane dominerer og gir eit variasjons- og opplevingsrikt landskap. 

Landskapstypar i Bergensområdet 

LT Landskapstype 
Tal på 
område 

Samla areal 
km2 

Sårbarheit og endringsfaktorar6 Senter- 
område 

24 
Åslandskap og 
skogsåsar 

91 510 

Mellomskala, relativt robust landskap, typisk 
for Bergensbuene. Attraktive 
rekreasjonslandskap mellom bygde område. 
Sårbart for utbygging i randsoner og visuelt 
eksponerte åskammar; endrar 
landskapskarakter og løyser opp grensene for 
landskapsrom . 

Knarvik 
Lagunen 
Nesttun  
Åsane  

16 Sprekkedal 56 250 

Lukka, klart avgrensa landskapsrom i veksling 
med åslandskap, typisk for Bergensbuene. 
Vekslar mellom jordbrukslandskap og tette 
bymiljø med store veganlegg. Innreiinga er 
visuelt dominerande innafor landskapsrommet 
og avgjerande for landskapskarakteren, og 
landskapskarakter dermed sårbar for 
endringar.  

Bergen(sdalen) 
Dale 

Frekhaug  
Fyllingsdalen  

Loddefjord  

21 
Våg- og 
smalsund-
landskap 

42 102 

Kort avstand mellom landsidene gjer at grad 
av og type utbygging og/eller vegetasjonspreg 
er bestemmande for romlege avgrensing og 
landskapskarakter. Attraktivt 
rekreasjonslandskap for småbåt og padling 
(kyst). Byggjeaktivitet, vegsamband, 
gjengroing endringsfaktorar, stor sårbarheit. 

Bergen  
(områda rundt 
Puddefjorden 

Store 
Lungegårdsvann) 

Rong  

9 Kystheiene 30 168 

Ope og eksponert landskap, tynt jordsmonn, 
svært sårbart for endring. Særmerkte 
landformer som sagtann-profilane i Sund og 
Fjell. Gjengroing største endringsfaktor til no, 
utbygging og vegtiltak vil ha stor visuell 
verknad. 
 

Straume 
Skogsskiftet 

                                                
6 Kjelder: Verdivurdering av landskap i Hordaland fylke. Aurland Naturverkstad 2011.  
Landskapskartlegging av Hordaland fylke. Aurland Naturverkstad 2009.  
Landskapstyper langs kyst og fjord i Hordaland. NIJOS-rapport 10/04. 

7 Kystfjell 22 176 

Svært visuelt eksponerte over store område, 
tynt vegetasjonsdekke, sårbare for all 
bygging, veganlegg mm. Store 
rekreasjonsinteresser knytt til 
landskapsoppleving og utsikt. 

 

14 
Middels breie 
fjordløp 

21 321 

Storskala, tydeleg avgrensa landskap, vanleg 
førekomande i Bergensområdet. Utbygging 
ofte svært synleg, men skala og avstand gir 
høgare toleevne. Generelt robust mot 
utbygging. Sårbarheit knytt til aktive 
kulturlandskap i Nordhordland. 

Bergen 
Kleppestø 

Tysse 
Frekhaug 

15 
Småfjord- og 
storsund-
landskap 

19 74 

Låge høgdeskilnader, ofte svakt romleg 
avgrensa. Lynghei. Endringsfaktorar for 
landskapskarakter: Byggjepress i sentrale 
område kring Bergen, kulturlandskap i 
gjengroing utanfor pressområda.   

Lonevåg 
Arna 

22 Vågsvatn 15 86 

Småskala og mosaikkprega, attraktive 
rekreasjonslandskap, ofte naturverdiar. 
Motstridande arealbruksinteresser og 
byggjepress, sårbart for utbygging som 
reduserer variasjon og kvalitetar. 

 

3 

Breie fjordløp, 
fjordmøte og 
opne 
fjordmunningar 

12 48 

Storleik og avstandar gir generelt visuelt 
robuste landskap for utbygging. Unntak er 
store anlegg, fjordkryssingar og liknande som 
vil vere svært eksponerte og ha stort 
influensområde i ope landskap. 

Osøyro 

6 
Indre, øy, holme 
og skjergards-
landskap 

12 51 

Mykje svaberg og brattkyst, visuelt eksponert 
og sårbar for inngrep. Kystlynghei. Gjengroing 
kan endre landskapskarakteren vesentleg. 
Attraktivt rekreasjonslandskap, stort 
byggjepress, bustad og fritidsbustad. 
Byggjeaktivitet, vegsamband (bruer/fyllingar) 
kan endre landskapskarakteren vesentleg. 
Sentral i strandsoneforvaltinga. 

 

8 Kystfjelldaler 12 106 

Innfallsport til attraktive turområde i fjellet, 
sårbart for tiltak som endrar samanhengen. 
Øvre delar mot fjellet mest eksponert og 
sårbart. Byggjepress knytt til hytter, veg og 
småkraft, utbygging kan påverke 
landskapskarakter. 

 

11 Lågfjella 11 319 

800-1200 moh. storskala, men kupert, variert 
og vekslande, attraktivt rekreasjonslandskap. 
Middels robust landskapskarakter, 
endringsfaktorar knytt til veg-, vasskraft og 
hyttebygging. 

 

12 
Lågfjellsdalar 
under tregrensa 

11 84 

Overgangslandskap mellom fjord og fjell, lite 
eksponert. Endringsfaktorar knytt til heving av 
skoggrensa og gjengroing, men og veg- og 
hyttebygging. Vegetasjonsprega område meir 
robuste enn høgareliggande område mot 
fjellet. 

 

23 Ytre skjergard 11 35 

Nakent, eksponert, relativt urørt og med det 
sårbart for inngrep. Attraktivt 
rekreasjonslandskap, ofte naturverdiar. 
Kystlynghei. Byggjeaktivitet, vegsamband 
(bruer/fyllingar) kan endre 
landskapskarakteren vesentleg. 

 

10 Kystmyrane 9 58 

Småkuperte jordbruksareal der endra drift, 
granplanting og gjengroing største 
endringsfaktor til no. Aukande byggjepress. 
Opne, storskala og visuelt eksponerte område 
der utbygging vil endre landskapskarakteren i 
vesentleg grad. 

Manger 

13 
Lågfjellsdalar 
over tregrensa 

9 30 

Store, opne og eksponerte dalføre. Attraktivt 
rekreasjonslandskap. Endringsfaktorar knytt til 
heving av skoggrensa og gjengroing, men og 
veg-, vasskraft og hyttebygging. 

2 Botndaler 8 37 

Overgangslandskap mellom elvedalar og fjell, 
endringsfaktorar knytt til vegbygging, hytter og 
kraftanlegg. Bratte fjellsider sårbare for 
inngrep. 

 

20 
Tronge og 
djuptskorne 
fjordarmar 

8 67 

Dei regionale landskapsverdiane er knytt til 
samanhengen mellom aktive kulturlandskap 
og fjordform, sårbarheit er knytt til både 
utbygging og gjengroing/nedlegging som 
endrar denne karakteren. 

 

19 Storkupert hei 6 117 

Isolerte fjellområde, ikkje ein del av dei store 
fjellregionane. Attraktivt rekreasjonslandskap. 
Endringsfaktorar knytt til veg-, vasskraft og 
fritids-/hyttebygging. 

 

4 Elvedalar 5 170 

Stor og karaktersterk landskapstype. Større 
dalføre relativt robuste for avgrensa tiltak, dei 
små dalføra sårbare for utbygging; 
vegbygging og skifte frå jordbrukslandskap og 
skog til byggeområde. 

 

5 
Elvegjel og 
elvejuv 

5 21 

I utgangspunktet robust pga. lite tilgjengeleg 
og aktualitet for utbygging. Sårbarheit knytt til 
endringsfaktorar som vegutbygging og 
kraftanlegg. 

 

17 

Store innsjøar i 
fjellet  
(regulerte 
fjellvatn) 

3 26 

Regulerte, store fjellvatn som utgjer eigen 
menneskeskapt landskapstype med dammar, 
veganlegg etc. Tilgjengeleg 
rekreasjonslandskap. Lite sårbare / få nye 
endringsfaktorar. 

 

18 
Storforma 
fjellmassiv 

3 38 
Lite sårbare / få nye endringsfaktorar, men 
master og linjespenn vil kunne påverke 
landskapskarakter. 

 

 
Ikkje kartlagt 22 36 Ikkje kartlagde landskapsområde  

 

Landskapsverdi-kartet er heildekkande (med unntak av ikkje-kartlagde område som omtalt 

under datagrunnlag). Ingen landskapsområde i planområdet har landskapsverdi som tilseier 

at det av den grunn ikkje kan skje inngrep eller utbygging innafor området. Med unntak av 

Bergen sentrum er fylkes-/regionsenter, kommunesenter, bydelssenter og lokalsenter alle 

lokaliserte i landskapsområde med middels eller "vanleg" verdi.  

I utbyggingssamanheng kan det gi større meining å fokusere på kva landskapstype 

utbyggingsområda ligg i, og kva sårbarheit denne landskapstypen og området har for 

utbygging. Landskapstype vert definert som eit sett karakteristika eller hovudtrekk i utforming 

og innhald i landskapet, ein landskapskarakter. Med sårbarheit kan ein forstå sårbarheit for 

utbygging som fører til endring i landskapskarakter, for eksempel tiltak som bryt med 

karakteristiske landskapsformer eller byggjestrukturar.  I tabellen over er det peika på kva 

endringsfaktorar som påverkar landskapstypen, og kor sårbare dei er for endringane. 

Basert på landskapskarakter og sårbarheit for utbygging kan det vere mogleg å utarbeide 

landskapstypespesifikke retningsliner på regionalt nivå. Det kan for eksempel vere å stille 

krav om landskapsanalysar, eller krav om vurdering av alternativ lokalisering for tiltak i 

bestemte landskapsområde med høg verdi eller særleg sårbare landskapstypar.  

Vidare kan det utarbeidast regionale retningsliner for utarbeiding av lokale/kommunale 

landskapsanalysar på meir detaljert nivå.  

Figur 2 Temakart landskapstype 

Figur 3. Temakart landskapsverdi 






















































